
ઇંગ્લેન્ડમાં ગુજરાતી 
સાહિત્યનાં ચાળીસ વર્ષ  

– સંજય સ્વાતિ ભાવે 

પુસ્તક પરિચય 

‘ચાળીસીએ ઓચ્છવ’ એ વક્તવ્ય-સંચયનું લાંબું 
પેટામથાળું  તેનો વિષય સ્પષ્ટ કરે છે – ‘યુનાઈટેડ 
કિં ગ્ડમમાં ચાળીસ વર્ષમાં રચાયેલા ં વિવિધ ગુજરાતી 
સાહિત્ય સ્વરૂપોના ં લેખાંજોખાં ’ . 
પુસ્તક 16 ઑગસ્ટ 2018ના રોજ, 
ઇં ગ્લેન્ડની ગુજરાતી સા હિત્ય 
અકાદમીએ યોજલેા પરિસંવાદમાં 
અભ્યા સી ઓ એ ર જૂ ક રે લાં 
વક્તવ્યો પરથી બન્યું છે.
તે મા ં મા તૃ ભા ષા મા ટે 
વસાહતીઓની આસ્થા અને 12 
ફેબ્રુઆ રી 1 9 7 7 સ્થપાયે લી 
અકાદમીની કાર્યનિષ્ઠા પ્રગટે છે. 
વક્તવ્યોમાં સાહિત્યની સમજ, 
વિષય મા ટે ની સજ્જતા અન ે
સંભવત: મર્યાદિત સામગ્રી છતાં 
પણ ખાંખતથી કરેલો સ્વાધ્યાય 
દેખાય છે. કેતન રૂપેરાનુ ં આ 
સવાસો પાનાંનું સંપાદન વ્યાખ્યાનો 
પ ર આ ધા રિ ત પુ સ્ત ક કે વુ ં
અભ્યાસપરૂ્ણ અને સંયત રીતે આકર્ષક બનાવી 
શકાય તેનો એક નમૂનો છે.
‘બ્રિટનની ગુજરાતી કવિતા ’ પરના વક્તવ્યમાં 
અકાદમીના મહામંત્રી કવિ પંચમ શુક્લ ગઈ અરધી 

સદીમાં દેશના અનેક શહેરોમાં કાવ્યક્ષેત્રે સક્રિય 
વિવિધ જૂથો વિશે શહેરોના ંનામ સાથે માહિતી આપે 
છે. ‘અકાદમીએ જાતજાતની રીતે કાવ્ય સાથે પોતાનાં 
મૂળિયાં જોડી રાખ્યાં’ તેની વિગતો પંચમ ટંૂકમાં આપે 
છે.
‘મહત્ત્વના અંગ’ તરીકે ‘મુશાયરા’ની નોંધ લીધા પછી 
પ્રમુખ કવિઓ અને કૃતિઓના ઉલ્લેખો મળે છે. 
વિસ્તાર અને કવિતાના જ છંદ સાથેના જોડાણની 
મા હિ તી ર સ પ્ર દ બને છે . સા મ યિ કો અને 
કાવ્યવિષયોની વાત આવે છે. નોંધપાત્ર નિરીક્ષણોમાં 
એક છે : ‘ગુજલીશ’ નામાભિધાન ધરાવતી આંગ્લ-

ગુજરાતીમાં ‘સંકર-4 બ્રાન્ડને 
ગઝલો લખાય છે . તેમાં 
બ્રિજરાતી સેન્સિબિલિટી છે.’
શાળાકાળથી કથાસાહિત્ય 
લ ખ ના ર વલ્લભ નાં ઢા 
‘ ન વ લ ક થા જે વા 
સા હિત્યસ્વરૂપનું ખે ડાણ 
ઓછંુ થયું છે’ એમ જણાવીન ે
આ સ્વરૂપનો 1984થી લઈને 
સુરેખ આલેખ આપે છે. 
તેમની દૃષ્ટિએ ‘ચર્ચાક્ષમ 
નવલકથાઓ ’નો ‘આંકડો 
પંદર-સત્તરથી માંડ આગળ 
વ ધે ’ . તે માં થી સા ત 
નવલકથાઓની તેમણે વિગતે 

સમીક્ષા કરી છે જમેા ં તેમની પોતાની 
‘કાળજ ે કોતરાયેલી પીડા’ આવી જાય છે. પાંચેક 
કૃતિઓ વિશે ટંૂકી નોંધ મળે છે. નવલકથાકારોમાં 
‘ફાવટ આવી નથી’ અન ે ‘તેમની સૂઝ કેળવાઈ નથી’ 
એવી નુકતેચીની પણ વલ્લભભાઈ કરે છે.



તબીબી ક્ષેત્ર સાથે સંકળાયેલા વાર્તાકાર અનિલ 
વ્યાસ સાઠ ઉપરાંતના લેખકોને સમાવતા ં પાંચ 
વાર્તાસંગ્રહોને આધારે સરવૈયું રજૂ કરે છે. તેમાં તે 
દસેક કર્તાઓ અને તેમની નોંધપાત્ર કૃતિઓ તપાસે છે. 
ત્યાર બાદ તેઓ બે નિરીક્ષણો આપે છે – ભારતના 
સર્જકો વિવેચકો દ્વારા ડાયાસ્પોરાની નવલિકાઓની 
ઉપેક્ષા અને વસાહતી સર્જકના કૌટંુબિક-સંઘર્ષને 
ચાતરીને થતું તેના લેખનનુ ંમૂલ્યાંકન. વાર્તાકારો માટે 
તેમના બે રચનાત્મક સૂચનો છે : ‘Healthy 
વતનઝૂરાપો’ અને ‘વર્તમાન સાહિત્ય સાથનેો સંપર્ક ’.
આત્મકથા સાહિત્ય પરના વક્તવ્યમાં વ્યવસાયે 
તબીબ કૃષ્ણકાન્ત બૂચ ત્રણ પુસ્તકોનો વાચનીય 
પરિચય આપ ેછે. ‘આલીપોરથી OBE-આપવીતી’ના 
લેખક ‘અદ્દભુત વ્યક્તિ અહમદ લુણાત ‘ગુલ’ છે. 
નવસારી જિલ્લાના અલિપોરથી 1963માં બ્રિટન 
આવેલા અહમદભાઈન ે સમાજસેવાના કામ માટે 
Order of the British Empire(OBE)થી 
સન્માનિત છે.
રમણભાઈ પટેલના પુસ્તક ‘મારા અબ્રામાનું મીઠંુ 
ઝરણું’ નામે છે. તેમણ ે વિલાયતમા ંગુજરાતી ભાષાના 
શિક્ષકની નોકરી ઉપરાંત ‘અનેક જ્ગ્યાએ ઠેબા ંખાધા’ં 
તેનું બયાન છે. ઊચંા ગજાની વ્યક્તિ’ દીપક 
બરડોલીકરની આત્મકથા બે ભાગમા ં છે – ‘ઉછાળાં 
ખાય છે પાણી’ અને ‘સાંકળોનો સિતમ’. આ 
પુસ્તકોની વાત ‘ટંૂકાણમાં થઈ શકે તેમ નથી’ એમ 
કૃષ્ણકાન્તભાઈએ કહ્યું હોય તો પણ તેમણે લેખકના 
ઘટનાપૂર્ણ જીવનની પ્રતીતિજનક ઝલક તેઓ આપી 
શક્યા છે.
નાટકનાં સરવૈયામાં વ્યવસાયે ગ્રંથપાલ અને દુકાનદાર 
વ્યોમેશ જોશી ત્રણ તબક્કાની છણાવટ તે દરમિયાન 
થયેલા ંનોંધપાત્ર નાટકોનાં મીતાક્ષરી સ્મરણો સાથે કરે 
છે. તે લખે છે : ‘પહેલો તબક્કો 1960-80, પછી 
બીજો 80-90 અને ત્રીજો 90 પછીની નવી સદી 
સુધીનો. ’પહેલા તબક્કાનો તખ્તો રમેશ પટેલ ે
સ્થાપેલા ‘નવકલા કેન્દ્ર’ને કારણ ેવિકસ્યો.
તેના પછીના દોરમાં ‘બધા ંકૉમર્શિ યલ નાટકો’ આવ્યાં. 
ત્યાર બાદ નટુ પટેલ ઉર્ફે  ‘નટુભાઈ નાટકિયા’ ફેડરેશન 
ઑફ પાટીદાર’ અન ે મંચનકલાઓ માટે એન.સી. 

અકાદમી સ્થાપી, જનેા નેજા હેઠળ ‘જુદા ં જ સ્તરનાં 
નાટકો આવ્યાં’. નટુભાઈના ં સમજ, નિસબત અને 
મહેનતપૂર્વકના રંગકર્મ વ્યોમેશ વિશેષ આદરથી લખે 
છે. વ્યોમેશના મતે ‘એના પછીનો દોર’ થોડો થોડો મંદ 
થતો જાય છે, અને પછી હવેનું તો તમે પેપરમાં વાંચતા 
જ હશો.’ વ્યાખ્યાનના રેકૉર્ડિં ગમાં જ ેપ્રશ્નોત્તરી છે તે 
પણ સંપાદકે સમાવી છે.
શિક્ષિકા આશાબહેન બૂચ એટલે ‘ગુજરાતી 
ડાયસ્પોરિક સમાજનું એક વડેરંુ નામ’. તેમણે ‘પાંચ 
શ્રેણીના નિબંધો’નું સરવૈયું આપ્યું છે – ‘વિચારપ્રધાન 
નિબંધો, ચરિત્રચિત્રણ, પ્રવાસવર્ણનો, અહેવાલ અને 
માહિતીપ્રદ નિબંધો’. તેમણ ે જ ે પ્રમુખ નિબંધકારોના 
લેખનનો પરિચય આપ્યો છે તેમાં બળવંત નાયક, 
વિપુલ કલ્યાણી, અમૃત દેસાઈ, દીપક બારડોલીકર, 
વલ્લભ નાંઢા અને ઇમ્તિઆઝ પટેલનો સમાવેશ થાય 
છે. ‘ઓપિનિયનના અંકોની પટારી ખોલીએ તો અનેક 
નિબંધો હાથમા ં આવે’ એમ કહીન ે આશાબહેન ે
વિવિધ વિષય અને નિબંધકારોનો ઉલ્લેખ કર્યો છે.
‘અકાદમી દ્વારા ચાલેલા ં ભાષાશિક્ષણ પ્રકલ્પ’ એ 
સંસ્થાનું અત્યંત મહત્ત્વનું પ્રદાન . તેના વિશે 
‘ વિલાયતમાંના એક ઉત્તમ ગુજરાતી શિક્ષક ’ 
વિજયાબહેન ભંડેરીએ વાત કરી છે. તેમાં અકાદમીએ 
સાતત્યપૂર્વક હાથ ધરેલી અભ્યાસક્રમો, પાઠ્યપુસ્તકો 
પરીક્ષાઓ અને શિક્ષક તાલીમ શિબિરો અંગે રસપ્રદ 
માહિતી આપી છે.
‘ઉત્તર વિલાયતની ગુજરાતી સાહિત્ય સંસ્થાઓ અને 
તેમની પ્રવૃત્તિઓ’ વિશેનું વક્તવ્ય વિલાયતના એક 
ઊચંેરા શહેરી’ અહમદભાઈ લુણત ‘ગુલ’ દ્વારા 
અપાયું. તેનો મુખ્ય હિસ્સો યૉર્કશાયરના બાટલી 
(Batley) નગરની સાહિત્યિક પ્રવૃત્તિઓનો 1971થી 
લઈને અત્યાર સુધીનો આલેખ આપે છે.
વ્યવસાયે ગ્રંથપાલ એવાં લેખક, અનુવાદક અને 
ગાયક ભદ્રાબહેન વડગામા બ્રિટનમાં ગુજરાતી સુગમ 
સંગીતના ચાર દાયકાની ઝાંખી આપે છે. સહુ પ્રથમ 
તેઓ ચંદુ મટાણીને ‘બ્રિટનના પુરુષોત્તમ ઉપાધ્યાય’ 
તરીકે બિરદાવીને શ્રુતિ આર્ટ્સ’ સંસ્થા થકી તેમણે 
કરેલી પ્રવૃત્તિઓને યાદ કરે છે. અકાદમીએ પણ 



મહત્ત્વના ફાળા તરીકે યોજલેા માતબર કલાકારોના 
કાર્યક્રમોનો તે ઉલ્લેખ કરે છે.
નવરાત્રીના ગરબા અને સંપ્રદાયોના સંત્સંગમાં 
‘ભજનોની લ્હાણ’ને ભદ્રાબહેન ચૂકતા ંનથી. ‘શિશુકંુજ’ 
અને અન્ય સંસ્થાઓનાં બાળગીતો, જૂથોના નેજા 
હેઠળની નૃત્યનાટિકાઓ અને ‘ખલીફા સંગીતકારો’નો 
સમાવેશ અહીં થયો છે.
વિપુલ કલ્યાણીના આવકાર લેખનો પહેલો અરધો 
હિસ્સો રણજિતરામ વાવાભાઈ મહેતા અને ભીખ ુ
પારેખના અવતરણોથી વ્યાપેલો છે. ત્યાર બાદ તેઓ 
અકાદમીના ભાષાશિક્ષણ ઉપક્રમ વિશેની વાત 
‘2002માં અકદામીએ પરીક્ષાઓ સ્થગિત કરવી પડી’ 
એમ લખીને પૂરી કરે છે. જો કે તેઓ એમ પણ નોંધે છે 
આ ઉપક્રમમાં ‘અકાદમીનું સૂત્ર : ‘ગુજરાતી સાંભળીએ 
– ગુજરાતી બોલીએ – ગુજરાતી વાંચીએ – ગુજરાતી 
લખીએ – ગુજરાતી જીવીએ’ ધમધમતું રહ્યું.’
અતિથિ વિશેષ સ્થાનેથી અદમ ટંકારવી ડાયસ્પોરા 
સાહિત્યનો ટંૂકો ઓવરવ્યૂ આપે છે. અને અંતે નોંધે છે 
: ‘વિપુલભાઈએ જ ે ‘જોખાં’ કરવાની વાત કરી છે તે 
પ્રક્રિયા ક્યારેક નિર્મમ કે આત્મગ્લાનિ ઉપજાવનાર 
બની રહે, પણ આપણા સર્જનને સત્ત્વશીલ, પ્રાણવાન 
બનાવવા માટે તે અનિવાર્ય છે.’
વિપુલ કલ્યાણીનું ઉમાશંકર જોશી વિશ્વ ગુર્જરી અવૉર્ડ  
(2018) મળ્યા બદલ ચાળીસીના પરિસંવાદ 
દરમિયાન સન્માન કરવામા ં આવ્યું. એના પ્રતિભાવ 
તરીકે તેમણે આપેલા પ્રવચન વાંચવા મળે છે .તેમણે 
એ મતલબની વાત કરી કે આ સન્માન તેમનું એકલાનું 
નહીં સંસ્થા સાથે જોડાયેલા સહુ કાર્યકરોનું પણ છે.
એકસો અઠ્ઠાવીસ પાનાંના પુસ્તકમાં એકવીસમા પાને 
આવતી અનુક્રમણિકામાં સોળ વક્તાઓ અને તેમના 
વિષયોનો ઉલ્લેખ છે, પણ પુસ્તકમાં વક્તવ્યો ચૌદ 
છે. દરેક વક્તાનો તસવીર સહિત સમુચિત પરિચય 
છે. જ ેબે વિષય પરના વક્તવ્યો નથી, તે વક્તાઓનો 
પણ યથાક્રમ પરિચય આપીને પછી સૌજન્યભરી 
સ્પષ્ટતા સાથેની સંપાદકીય નોંધ છે : ‘વિષયાન્તરને 
કારણે આ વક્તવ્ય લઈ શક્યાં નથી તનેો રંજ છે.
સંપાદકીય લેખ ‘ગુજરાતીતા – સમ અને સમાન 
ભૂમિકાએ’ સંપાદકની વસાહતી સાહિત્ય અંગેની 

વિભાવના રજૂ કરે છે. કોઈ સંપાદક પોતે જ ેપુસ્તક પર 
કામ કરે તેમાં કેવાં ઊડંા ઊતરી શકે છે તે આ 
લેખમાંથી દેખાય છે (કેતનભાઈને અમદાવાદમા ંઘણી 
વાર ‘યુ.કે.ની ટ્રૅ ડિશનલ ફ્લૅટ કૅપ’ પહેરેલા પણ જોયા 
છે, જ ે વિષય સાથે તાદાત્મ્ય સાધવા માટે હશે, એમ 
માનવાનું મન થાય).
વળી કેતને ગયા પાંચેક વર્ષમાં ડાયસ્પોરા સાહિત્યના 
પાંચ પુસ્તકોના સંશોધનપૂર્ણ સંપાદનથી લઈને પુસ્તક 
નિર્માણ સુધીની કામગીરી નિભાવી છે, અને આ સિદ્ધિ 
મેળવનાર સંભવત: તેઓ એકલા જ છે. દરેક વક્તવ્ય 
સાથે તેમણે ચોરસ અને ત્રિકોણાકારના બૉક્સેસમાં 
મૂકેલી સામગ્રી અને પાંચ પરિશિષ્ટો નોંધપાત્ર છે.
પરિસંવાદની બેઠકોનાં સંચાલકો તરીકે નયનાબહેન 
પટેલ અને શૂચિબહેન ભટ્ટના ંવક્તવ્યો પણ પુસ્તકમાં 
સમાવાયાં છે. નયનાબહેને તેમની વાતના આખરે કહ્યું 
છે : ‘અહીં થોડાં કાળા ં માથા ં સિવાય વધારે સફેદ 
માથાં જ દેખાય છે. કાળાં માથા ંવધારે લાવવા માટે 
અથાગ મહેનત અને પ્રયોગો કરવા પડશે.’ પણ પહેલાં 
એ કાળાં માથાંવાળાંએ શરૂ કરવા પડશે. બાકી 
ચાળીસીએ ધોળાં તો પરિપક્વતાની નિશાની ગણાઈ 
શકે.

‌‌‌‌‌‌‌—————————–

‘ચાળીસીએ ઓચ્છવ’, સંપાદક : કેતન રુપેરા 
પ્રકાશક : હરિવલ્લભ ચુનીલાલ ભાયાણી 

સ્વાધ્યાયપીઠ, યુનાઈટેડ કિં ગ્ડમ સ્થિત ગુજરાતી 
સહિત્ય અકાદમી, પહેલી આવૃત્તિ – 2023; રૂ. 

200, £ 5 (UK)

મુખ્ય વિક્રેતા : ગ્રંથવિહાર, ગુજરાતી સાહિત્ય 

પરિષદ, આશ્રમ માર્ગ, અમદાવાદ
સંપર્ક  : 79-26587949, 9879762263

31 ડિસેમ્બર 2023 

પ્રગટ : ‘પુસ્તક સાથે મૈત્રી’ નામક લેખકની સાપ્તાહિક કોલમની સંવર્ધિ ત 

અને વિસ્તૃત આવૃત્તિ, ‘રસરંગ’ પૂર્તિ , “દિવ્ય ભાસ્કર”; 31 ડિસેમ્બર 2023 

e.mail : sanjaysbhave@yahoo.com

mailto:sanjaysbhave@yahoo.com


પુસ્તક પરિચય
− પ્રકાશ લાલા, ‘સહ તંત્રી’ “અખંડ આનંદ”

બે શબ્દ, નારાયણ દેસાઈના શતાબ્દી પ્રવેશ 

નિમિત્તે
− પ્રકાશ ન. શાહ

ગુ જ રા તી સા હિત્ય પ રિ ષ દ ના ભો પા લ 

અધિવેશનની એક રૂડી સાંભરણ એ બની રહેશે 
કે સભાખંડ સાથે નારાયણ દેસાઈનું નામ જોડાયું 
હતું. પરિષદના પૂર્વ પ્રમુખ નારાયણ મહાદેવ 

દેસાઈ (24-12-1924 : 15-3-2015)ના 
શતાબ્દી વર્ષની એ નાંદી ઘટના લેખાશે.
હમણાં મેં પરિષદના પૂર્વ પ્રમુખ તરીકે એમનો 
ઉલ્લેખ કર્યો, અને એ ઠીક જ છે. પણ નારાયણ 

દેસાઈની ઓળખ એટલા પૂરતી સમેટાઈ જાય તે 
ચોક્કસ જ સાવ સપાટબયાની બની રહેશે. એ 
લેખક જરૂર હતા. પરિષદ પ્રમુખ તો એ મોડેથી 
થયા, 2008-2009ના બ ેવરસ માટે, ચોરાસીમે 
વરસે, પણ એના ખાસા ચારેક દાયકા પર એ 
એમનાં ગાંધીસંભારણાંની નાનીશી કિતાબ ‘સંત 

સેવતાં સુકૃત વાધે’ લઈ આવ્યા ત્યારે જ પ્રકાશક 

ભાઈદાસ પરીખે મોકલેલા છપાતા ફરમા વાંચી 
આપણા એકના એક સ્વામી આનંદે લખેલું કે 

‘મન કૂદકો મારીને ઝડપી લે એવી ચોપડી વર્ષો કે 

દાયકાઓ પછી મેં વાંચી હોય તો તે આ.’ પછી 
તો, ‘અગ્નિકંુડમાં ઊગેલુ ં ગુલાબ’ એ મહાદેવ 

દેસાઈ ચરિત્ર સાથે એમની હાજરી બરાબરની 
પુરાઈ ગઈ. મહાદેવભાઈની ડાયરી આમ તો 
વિશ્વવિશ્રુત – પણ એમાં ‘બાબલા’(નારાયણ)ની 
નોંધ જ ન મળે, કેમ કે એ તો ગાંધીચર્યા અંગે 
હતી. બાબલાએ મોટપણ ે એનું વેર બરોબર 

લીધું, અધિકૃત પિતૃચરિત્ર આપીને! અને 
આગળ ચાલતાં ત્રિખંડવ્યાપી એવું આકર 

ગાંધીચરિત્ર આપી ગાંધીજીની પોતાની ભાષામાં 
વિગતવિશદ, સ્વાધ્યાયસમૃદ્ધ ચરિત્ર નથી એ 
મહેણું પણ ભાંગ્યું.
નારાયણ દેસાઈને વિરલ વિભૂતિઓ સાથે જીવન 

વ્યતીત કરવાનો, યથાશક્તિમતિ પ્રવૃત્ત રહેવાનો 
મળતા મળે એવો પડકાર અવસર મળી રહ્યો. 
તારુણ્યને ઉંબરે પહોંચતા સુધીનાં વર્ષો બાપુ 

સાથ ે સાબરમતી આશ્રમ ને સેવાગ્રામમાં, પછી ભૂદાન 



આંદોલનમાં વિનોબા સાથે – અને આગળ ચાલતાં જયપ્રકાશ 

સાથે, શાંતિ સેનાથી માંડી બીજા સ્વરાજની લડાઈ સહિત. જ ે

પરિવર્તનની રાજનીતિમાં એમણે લોકનીતિ ભણી સહજ ઝુકાવ 

સાથે શ્વસવું પસંદ કર્યું. એણે જ એમને સીધા સાહિત્યિક નહીં 
એવા લેખન તરફ પણ દોર્યા – ‘ચેક ઉઠાવ, ટેંક સામ ેલોક’ 

હોય કે પછી બાંગ્લા મકુ્તિસંગ્રામ હોય. બાંગ્લાદેશે, પાછળથી 
જ ે કેટલાક સંગ્રામમિત્રોને માનભેર પોંખ્યા એમાંના એક 

નારાયણ દેસાઈ પણ 

હ તા . સા મા ન્ય પ ણ ે

સરકારી માનઅકરામથી 
પરહેજ કરતા રહેલા 
નારાયણભાઈન ે અંતિમ 

યાત્રા વખતે સરકારી 
માન અપાયું – કા ં તો 
સરકારના સ્વવિવેકથી 
હોય, કે પછી કોઈ અદક 

પાંસળી રજૂઆતથી – 

પણ પરિવારે બહુ જ 

વિવેકપૂર્વક બંદૂક ફોડી 
અંતિમ સલામ આપવાની 
વા ત તો ખા ળી જ . 

મરણો ત્ત ર પદ્મસન્માન 

વાસ્તે સરકારી દરખાસ્ત આવી ત્યારે પણ પરિવારે એનો 
સાભાર અસ્વીકાર કરી ‘જ્યોં કી ત્યોં ધરી દીની ચદરિયા’નો 
નારાયણભાઈનો હૃદયભાવ પાળી જાણ્યો.
જીવનના છેલ્લા દસકામાં એમણે ગુજરાતી સાહિત્ય પરિષદના 
પ્રમુખપદની તેમ ગૂજરાત વિદ્યાપીઠના કુલપતિ (ચાન્સેલર) 

તરીકેની જવાબદારી બખૂબી નભાવી જાણી. પરિષદની 
વ્યાસપીઠ પરથી એમણે 2002ના મહાપાતક વિશે અને 
અકાદમીની સ્વાયત્તતા સરી ગઈ એ ‘ઓશિયાળી’ પરિસ્થિતિ 

વિશે અસંદિગ્ધ શબ્દોમાં કહ્યું તો જિલ્લે જિલ્લે વાંચનયાત્રા 
યોજી એક જુદો જ લોકતાંતણો સાંધ્યો.
નારાયણ દેસાઈની કારકિર્દીનો આ આલેખ, એનું ઓઠંુ 

વ્યક્તિગત હોવા છતાં એક આખી તરુણાઈ અને એની પ્રૌઢિ ને 
પરિણત વર્ષોની જદ્દોજહતનો ચિતાર આપે છે. સ્વરાજ સૈનિક 

હોવું, સ્વરાજનો મેદ ને કાટ ન ચડે તે જોવું અને સ્વરાજ 

નિર્માણના રચનાકાર્યમાં નિજને પ્રોવું, સ્વરાજની બીજી લડતનો 
પડકાર ઝીલવો, સરવાળે સંઘર્ષ અને રચનાનું સાયુજ્ય.

ગાંધીથી શરૂ કરી વાયા વિનોબા, જયપ્રકાશ સુધી પહોંચવું એ 
સાધારણ યાત્રા અલબત્ત નથી. જો કે, નારાયણભાઈ કે એમના 

જવેા બીજા મિત્રો તો સરળતાથી કહેવાના કે આમાં અમારી 
કોઈ સિદ્ધિ નથી. સત્સંગતિથી જ ેથાય તે થયું. મને યાદ છે, 

જયપ્રકાશજીએ ભરબિહાર આંદોલને જ ે ચાર સાથીઓને 
પટણા નોંતર્યા ને જોતર્યા એમાંના એક ના.દે. પણ હતા. અમે 
જયપ્રકાશજીની રજાથી એમને ગુજરાત નોંતર્યા, બિહાર 

આંદોલનનું પ્રત્યક્ષ ને પ્રમાણભૂત ચિત્ર આપવા, ત્યારે અમે 
બધા સહજ જ તાનમાં આવી ગયા હતા અને ચંપારણના 

દિવસોમાં જેમ ગાંધી ને 
મહાદેવ સાથે હતા તેમ આજ ે

જયપ્રકાશ ને નારાયણ સાથે 
છે એવો પેરેલલ પણ લગીર 

રોમેન્ટિક રુશનાઈથી પેશ 

કર્યો હતો. એ વખતે, ના.દે. 

જનેું નામ, એમણે અકબર 

ઈલાહાબાદીનું ઓઠંુ લઈને 
પોતાની પ્રશંસા વિશે અમને 
ઠમઠોર્યા ન ે ટપાર્યા હતા : 

ભાઈ, આ તો બુદ્ધુમિયાં જવેું 
છે, હૈ તો વો રાસ્તે કી ધૂલ 

લેકિન આંધી કે સાથ હૈ. 

પછી કહ્યું, આમાં આંધીને 
બદલે ગાંધી કરી નાખો એટલે 

હિસાબ બરોબર થઈ જશે!
પાછો છેલ્લા દાયકા પર આવું. વિદ્યાપીઠના કુલપતિ તરીકે 

સરકારથી સ્વતંત્ર ભૂમિકા લેવી – આજના કથિત ‘ગવર્નર 

રાજ’થી વિપરીત – એ એમની વિશેષતા રહી તેમ યુ.જી.સી.નાં 
ધોરણો ને આગ્રહો વચ્ચે ગાંધી પરંપરાના વિકસન સાથે 
બરકરાર રહેવું એ એમની કોશિશ રહી, જનેું સાતત્ય તમને 
ઈલાબહેન ભટ્ટના કાર્યકાળમાં પણ જોવા મળશે.
પણ છેલ્લે, જો કે અંગ્રેજીમાં કહે છે તેમ લાસ્ટ બટ નોટ લીસ્ટ, 

એમનું જ ેસ્વરૂપ નિખરી આવ્યું એ તો એક લોકાયની તરીકેનું. 
કથા સ્વરૂપે લોક સમક્ષ જવું ને જીવન દેવતા ગાંધીની કથા 
માંડવી અલબત્ત સાંપ્રત અનુબંધ સાથે, એમાં એમણે પોતાનો 
ધર્મ જોયો. વોટ્સએપ યુનિવર્સિ ટીમાં ત્યારે ઊઠવા લાગેલા ને 
અત્યારે ત્રણે પાળીમાં અંધાધૂંધ ફેં કાતા રહેલા ગચિયા સામે 
આ આર્ત ને આર્ષ એટલો જ અધ્યયનપુત અવાજ આપણી 
મોંઘેરી મિરાત છે.
e.mail : prakash.nireekshak@gmail.com

